
Komplott im Altersheim
Komaédie fiir Senioren in einem Akt von Eleonore von Planta
ZH/7D/4H/1Kind, 8 jahrig / Zimmer im Altersheim und Foyer

Alltagsleben im Altersheim. Ein Stiick tiber dltere Menschen und von der
Schwierigkeit, gegebene Strukturen aufzubrechen. Die Stirke des
Stiickes liegt bei den einzelnen Rollen, die nicht durch ,Action®
auffallen, sondern durch fein aufgezeigte Charakteren dlterer Menschen,
wie sie sich im Heimalltag zurechtfinden und ihrem Leben einen Sinn zu
geben versuchen.

Speziell geeignet fiir die Seniorenbiihne.

Personen:

Herr und Frau Stutz
Frau Hanni Gubelmann
Frau Trudi Lienhard
Rita Hauser

Marcel

Peter

Claudia

Schwester Martha
Schwester Annette
Herr Nussbaumer

Rudolf

verschiedene Pensiondre

Ort:

Hauseltern

Pensionérin, im Rollstuhl

Pensiondrin

Besucherin, Freundin von Frau Gubelmann
Enkel von Frau Gubelmann, 8 jahrig

Neffe von Frau Gubelmann, Student
Peters Freundin, Studentin

Angestellte, 50 jahrig

Angestellte, jung

Abwart

ein junger Mann

Zimmer von Frau Gubelmann im Altersheim.
Eingangshalle (Foyer) im Altersheim.

Die einzelnen Szenen laufen in rascher Folge ab. Bei Szenenwechsel
erfolgt jeweils kurzes Ausblenden und wieder volle Beleuchtung.



Zum Auffiihrungsrecht

Das Recht zur Auffiihrung erteilt der teaterverlag elgg, 3123 Belp,
Tel./ FAX 031/ 819 42 09. Tiglich von 14.00 bis 17.00 Uhr geéffnet.

Der Bezug der notigen Texthefte - Anzahl Rollen plus 1- berechtigt
nicht zur Auffithrung.

Es sind dariiber hinaus angemessene Tanticmen zu bezahlen.

Mit dem Verlag ist vor den Auffiihrungen ein Auffiihrungsvertrag
abzuschliessen, der festhilt, wo, wann, wie oft und zu welchen
Bedingungen dieses Stiick gespielt werden darf.

Auch die Auffiihrung einzelner Teile aus diesem Textheft ist
tantiémenpflichtig und bedarf einer Bewilligung durch den Verlag.

Bei eventuellen Gastspielen mit diesem Stiick, hat die auffithrende
Spielgruppe die Tantieéme zu bezahlen.

Das Abschreiben oder Kopieren dieses Spieltextes
- auch auszugsweise - ist nicht gestattet.

Ubertragungen in andere Mundarten oder von der Schriftsprache in die
Mundart sind nur mit der Erlaubnis von Verlag und Verfasser
gestattet.

Dieser Text ist nach dem Urheberrechtsgesetz vom 1. Juli 1993
geschiitzt. Widerhandlungen gegen die urheberrechtlichen
Bestimmungen sind strafbar.

Fiir Schulen gelten besondere Bestimmungen.

"Es gibt Leute, die ein Theaterstiick als etwas "Gegebenes"
hinnehmen, ohne zu bedenken, dass es erst in einem Hirn erdacht, von
einer Hand geschrieben werden musste. Auch die Arbeit eines

Verfassers ist ihres Lohnes wert."
Rudolf Joho

Wir danken Ihnen fiir Ihr Verstindnis und wiinschen Ihnen bei Threm
Hobby «Theater » viel Vergniigen!

1. Akt

1. Szene

Annette:

Frau Gubelmann:

Einzelzimmer im Altersheim. Gemiitlich
eingerichtet. Auf der einen Seite Fenster mit Blick
in den Park, auf der anderen Seite Tiir zum Gang.
Gang sichtbar.

Annette, die junge Pflegerin, hilft einer alten Frau
aus dem Rollstuhl in ihren Sessel.

So, Frau Gubelmaa, da simmer wieder. Nei, Frau
Gubelmaa, zerscht ‘s ander Bei, ja, brav, und jetzt
schon langsam ufstah - hoppla - guet hinzi das
gmacht, super, Frau Gubelmaa. Ich bringe ihne grad
no ihres Kiffeli, gélled si. (Ab.)

(nimmt die Zeitung auf, liest, schiittelt den Kopf,
wie wenn sie sagen wollte: es ist immer das selbe... -
Geriiusche an der Tiir - sie wendet sich der Tiir zu

“und sagt, noch bevor es klopft:) Chémmed si numen

Frau Lienhard:

Frau Gubelmann:
Fr. Lienhard:

Fr. Gubelmann:
Annette:

Fr. Gubelmann:

inne, Frau Lienhard, ‘s isch niemerz ume...

(erscheint. Sie ist hiuslich angezogen, trigt
Pantoffeln. Sie tritt auf Zehenspitzen ein und dreht
den Kopf nochmals zur Tiir, die sie vorsichtig
hinter sich zuzieht. Verschwérerisch.) Hand si 6ppis
Neis usegfunde, Frau Gubelmaa?

Nod direkt, aber e Spur han i glaub...

(gespannt.) E Spur? Sicher?

Also, ich weiss néd - aber - (Sie unterbricht sich.)
Scht - (fliisternd) es chunnt 6pper -

Da isch thre Kaffi - sola. Mir hiind bach hiit, lueged si
au - en feine Chueche - ich tuen da ufs Tellerli.
Dankschén vielmal, Schwéschter Annette, ‘s isch lieb
vo ihne, merci.



Fr. Gubelmann:

Fr. Lienhard:

Fr. Gubelmann:

Fr. Lienhard:

Fr. Gubelmann:

Fr. Lienhard:

Fr. Gubelmann:

Fr. Lienhard:

Fr. Gubelmann:

Fr. Lienhard:

Fr. Gubelmann:

Fr. Lienhard:

Schw. Martha:

Schw. Martha:

Fr. Lienhard:

(Annette ab.)

Oder hittet sie au e chli welle, Frau Lienhard?

(wehrt ab.) Neinei, ich han scho gha. (Geht zur Tiir,
die einen Spalt offen geblieben ist, schliesst sie.)
Aber so sitzet sie doch!

(setzt sich auf einen Stuhl gegeniiber Frau
Gubelmann.) Jetzt bin i1 aber gspanne...

(langsam, jede Silbe betonend.) Sie hit en Sohn!

(fast schreiend.) En Sohn?? D Schwoschter Martha?
Isch si ddnn ghiirate? Janu - hiitzutags...

Ich weiss es ndd, aber dass sie d4n Sohn hit, das isch
sicher.

Sédged si racht! Wo hind si das her? Wer hits ihne
gseit?

(zogernd, ausweichend.) Gseit hits mer niemerd - ich
weiss es halt...

(beleidigt.) Tja, winn sie’s mir néd wéind verrate -
wiénn sie mir néd trauet...

Traue tuene ich ihne scho, nume...

Nume was? - (Leise.) Ich glaub, ‘s isch 6pper a dr
Tiire.

(Schwester Martha tritt auf.)

Das isch richt, dass sie enand Gsellschaft leistet, sie
ZWel.

(Frau Lienhard steht auf.)

Aber bliibet si doch, Frau Lienhard, ich chumme
spoter wigem Fuess...

Ich han sowieso grad welle... (Sie macht Frau

Gubelmann ein Zeichen: ,,bis nachher®. - Ab.)

gL

Schw. Martha: Wie himmers hiit mit &m Fuess?
Fr. Gubelmann: Ich glaub’ ‘s Witter schlaht um, ich gspiiren wieder
fest...

(Schwester Martha biickt sich, untersucht leicht
massierend den linken Fuss. - Es klopft.)

Frau Gubelmann und
Schw. Martha: (gleichzeitig.) Herein!
Pensiondrin: (tritt auf. Sie steckt den Kopf ins Zimmer und ruft

iiberlaut und anklagend.) Und mini Briille hit wieder
niemerd gseh?!

Frau Gubelmann und

Schw. Martha:  (gleichzeitig. Sehr laut und langsam.) Sie hénd si uf
dr Nase!

Pensionirin: greift sich an die Brille.) Bigoscht! Isch da und seit
niid! (Ab.)

Fr. Gubelmann: (lachend.) ,,Suchet, so werdet ihr finden“ - so staht’s 1
dr Bible...

(Beide lachen herzlich.)

Fr. Gubelmann: (miitterlich.) Das tuet guet, Schwdéschter Martha, dass
mer sie au emal ghort lache.

Schw. Martha:  (seufzt.) Ach, wiisset si, Frau Gubelmaa, ‘s Libe isch
ndéd eso lustig -

(Frau Gubelmann will etwas sagen, aber Schwester
Martha hebt abwehrend die Hand.)

Schw. Martha:  Ich weiss scho, was sie wind siige, neinei, ich tuene mi
nod beklage, mini Arbet macht mr Freud, nume... (Als
wolle sie etwas abschiitteln.) ...Jommer das! (Sie
biickt sich wieder zum Fuss.)

.




Schw. Martha:

Fr. Gubelmann:

Rita:

Fr. Gubelmann:

Ruta:

Fr. Gubelmann:

Rita:

Fr. Gubelmann:

Rita:

Fr. Gubelmann:

Rita:

(Von draussen hért man lautes Diskutieren - es
klingt nach Streit.)

(geht schnell zur Tiir und ruft hinaus.) Was hitts

gha?

(Einige Pensionire zerstreuen sich. - Schwester
Martha ab.)

(fiir sich, halblaut.) Sie hit en Chummer, das isch
sicher. Wiann i numme chonnti hilfe!

(tritt auf im Mantel mit Blumenstock. Freundlich.)
Isch es erlaubt?

(unsicher.) Bisch es du, Rita?

(tritt ein, lebhaft, fréhlich. Sie streckt Frau
Gubelmann Blumenstock entgegen.) Salii, Hanni!
Aber du dérfsch mi néd eso verwohne... (Betrachtet
die Blumen.) Isch dir schon!

Er sott immer wieder cho, hinds mer gseit im
Bluemelade.

Ja - ich han emal so eine gha, der... aber wotsch nod dr
Mantel abziehe. - Ragnets?

Régne isch nume dr Vorname. Es Sauwitter isch das!
(Zieht den Regenmantel aus, schiittelt sich.) Eure
Abwart hit mi schén aagfahre vorher, - dir cha dinn
grob sy...

Hisch es erfahre! Er meint’s néd eso - aber sig nume
nod ,,Abwart®, er isch , Hausbesorger® - er leit grosse
Wert uf de Titel. Was hit er z meckere gha, der gueti
Herr Nussbaumer?

(ahmt den Abwart nach, schimpfend.) Sie chénnd
doch néd mit dem nasse Rageschirm is Huus ine! Ich
moécht wilsse, fiir was ich no putze! Hand si dr
Schirmstdnder néd gseh?

Fr. Gubelmann:

Rita:

Fr. Gubelmann:

Rita:

Fr. Gubelmann:

Rita:

Fr. Gubelmann:

Rita:

Fr. Gubelmann:

Rita:

Fr. Gubelmann:

Rita:

Fr. Gubelmann:

Rita:

Fr. Gubelmann:

Rita:

Fr. Gubelmann:

Rita:

(lacht herzlich.) Ich ghor’ en grad, chumm, vergiss
eshi

(hiingt ihren Mantel an den Garderobestinder, holt
ein Schriftstiick aus der Handtasche.) Du - ich han’s
schriftlich!

(unterbricht, dngstlich.) Nod eso luut!

(leiser.) Ich han’s schriftlich. - Lueg sélber. (Reicht
ihr das Papier.)

(liest, halblaut.) ,,... und miissen wir Ihnen mitteilen,
dass kein auf den Namen Rudolf Maurer lautender
Steuerzahler bei uns: registriert ist. Wir bedauern,
Ihnen keinen anderen Bescheid...” (Sie ldsst das Blatt
sinken. Enttiuscht. Hochdeutsch:) Nichts.
(hochdeutsch.) Falsche Fahrte.

Wart einisch - (bedichtig) kein auf den Namen Rudolf
Maurer... didnn heisst er viellicht anderscht! Mir
sueched en Rudolf Maurer - neinei, Rita, néd d Fahrte
isch falsch, der Name isch falsch. Der Name!,
chunnsch druus?

(perplex.) Nei -

Aber los doch! Er heisst villicht anderscht wie sini
Muetter. Sie hit womégli dr Meitliname wieder aagno
- oder nie abgleit - und dr Rudolf hit dr Name vom
Vatter. Verstahsch?

Du meinsch...?

Klaro! Eidiiitig.

Isch sie (zogernd) isch si dcht e ledigi Muetter?
(hochdeutsch.) Eine Alleinerzieherin.

Eine was?

(betont jede Silbe.) A-lein-er-zie-he-rin. Mer seit dem
hiit eso.

Seit mer - und dinn, wie heisst er, winn er n6d Maurer
heisst?

Das miiemer usefinde.

Rudolf stimmt?




Fr. Gubelmann:

Rita:
Fr. Gubelmann:

Rita:
Fr. Gubelmann:
Rita:

Fr. Gubelmann:

Rita:

Fr. Gubelmann:

Fr. Lienhard:

Fr. Gubelmann:

Fr. Lienhard:

Rudolf stimmt bestimmt! Uf dere Foti, wo - ebe - du
weisch - uf dere Foti staht diiiitlich: In Liebe dein Sohn
Rudolf.

(Beide seufzen.)

Da hind s no kei Differenze gha, won er das hit
gschriibe...

Sib isch sicher. Und jetzig - wie wammer usefinde,
wie der Rudolf vo Gschlicht heisst?

Ich han’s! Mer miiend es Verwandts iiweihe.

Es Verwandts? Vo wim meinsch?

Hi - vo dr Schwéschter Martha, dink! Chénnet ihr da
inne niid erfahre? Chunnt sie kei Bsuech tiber? Post?
Telefonaariief?

(nachdenklich.) Mol - sicher - glaub’ scho.

(sieht auf ihre Armbanduhr.) Oh, scho eso spat? Ich
muess... tuen emol iiberlege - du, ich muess wiirkli ga -
ich chumme wieder! Tschau, heb’ dir sorg, tschau-
tschau.

Libwohl!

(Rita ab. Stosst in der Tiir mit Frau Lienhard
zusammen, die ins Zimmer will.)

Bin ich jetz verschrocke! Axgiisi - - (verwirrt) eh,
griiezi, nei, adieu Frau Hauser.

(Frau Lienhard tritt ein.)

(verschwérerisch.) Loset sie: sie hat en Sohn. Aber
sie ghért niid von em. Sie milend en gfiirchige Striit
gha ha... Wahrschiinli heisst er néd Maurer wie d
Schwaoschter Martha -

Heisst sie Maurer?

Fr. Gubelmann:

Fr. Lienhard:

Fr. Gubelmann:

Fr. Lienhard:

Fr. Gubelmann:

Fr. Lienhard:

Fr. Gubelmann:

Fr. Lienhard:
Frau Stutz:

Fr. Lienhard:
Frau Stutz:

Fr. Gubelmann:

Fr. Lienhard:

Fr. Gubelmann:

Fr. Lienhard:

Fr. Gubelmann:

Ich ség’s ja - 16nd si mi doch au uusrede - wo bin 1 gsi
- und mir miiend usefinde, wien er heisst. Verstond si?
Schoo - aber wie cha mer das usefinde?
(verschworerisch.) Hiit hitt si en Brief iibercho, ich
bi grad zuefillig drby gsi, viellicht von ere Verwandte
- die chonntet mer froge -

Und wie wiissed mer wer dass das isch?
(eindringlich.) Frau Lienhard, sie sind beweglicher
wien ich, sie milend dr Brief finde und luege, 6b’s en
Absender druff hebi -

(erschrocken.) Ich?? Ums Himmelswille, wie séll ich
dénn... ‘

Pschscht - ich glaub’ ich ghére 6pper cho -

(lauscht an der Tiir.) ‘s isch d Huusmuetter.
(Hausmutter, tritt ein und sieht, wie Frau Lienhard
von der Tiir weggeht.) Was git’s, Frau Lienhard?
(verlegen.) Nud niid, ich han nume - ich han welle -
(zu Frau Gubelmann gewandt.) Da isch no das
Buech, wo sie bstellt hind - ‘s isch grad zruggcho - so
(nimmt Buch entgegen.) Oh, merci vielmal, Frau
Stutz, ja - das isch es - da chan i hiit z Abig e chli lase

(Frau Stutz ab.)

Das die grad hit miiesse cho! (Schiittelt den Kopf.)
Also - was muen i mache?

Sie gohnd is Zimmer vo dr Schwoéschter Martha und
lueget e chli ume, 6b neumet en Brief umen isch...

Is Zimmer vo dr Schwdschter Martha? Ich? Das
getrauen 1 mi néd. Niemals. Das isch nod aastindig.
Aber doch fir en guete Zweck! (Feierlich,
hochdeutsch.) Der Zweck heiligt die Mittel! - Sie
milend halt ufpasse, dass sie niemert gseht...

Fr. Lienhard:

Fr. Gubelmann:

Fr. Lienhard:

Fr. Gubelmann:

Fr. Lienhard:

Fr. Gubelmann:

Fr. Lienhard:

Fr. Gubelmann:

(langsam.) Aagnoh, ich gange, und ich gseh de Brief -
und dinn?

Diann lueget sie, wer dass der Absender isch und
schriibets uf. Sie milend halt en Zdddel mitneh -
(fragend.) En Z4ddel? Und dink es Bleistift! (Lacht
triumphierend.)

Sicher, en Schriiber au - was han i welle sige - ja -
winn me dinn wiissed, wer dass ihre gschribe hit, tiie
mer witer iiberlege -

Dinn froget mer die oder dé!

Genau! Sie miiend halt abpasse, wiinn d Schwoschter
Martha Usgang hit -

Immer am Mittwuchnamittag - uiuii, das war ja hiiiit -
ui nei, i getrau mi wiirkli nod -

(beschworend.) Danket si an Zweck, Frau Lienhard,
an Zweck!

Ausblenden.

2. Szene

Frau Stutz:

Frau Stutz:

Herr Stutz:
Frau Stutz:

Herr Stutz:
Frau Stutz:

Herr Stutz:

Frau Stutz:

Wenn das Licht wieder angeht, ist das Zimmer von
Frau Gubelmann leer. Aus dem Radio am Bett tont
laute Tanzmusik. Auf dem Gang Frau Stutz. Sie
klopft.

(von draussen.) Frau Gubelmaa?
(Stille.)

Sind sie da, Frau Gubelmaa? - (Tritt ein.) Hal - lo.
(Schaut sich im Zimmer um, stellt die Musik ab.
Vor sich hin.) Wahrschiinli usgfahre -

(Sie legt ein Wischepaket, das sie gebracht hat,
ordnend in eine Schublade. Es klopft. Auf dem
Gang Herr Stutz. Frau Stutz 6ffnet die Tiir.) Ah, du
bisch es, chumm inne, ich muess einewidg mit  dir
rede...

So fiirlich? Isch d Frau Gubelmaa néd da?

Nei. Ich han sie ebe au gsuecht - aber wenn du scho
grad da bisch - stell dir vor, d Frau Lienhard hit sich
is Zimmer vo dr Schwoschter Martha gschliche und
det gnéislet -

D Frau Lienhard?

Wenn ich’s doch sige! D Schwoschter Annette hat sie
zuefillig verdwiitscht, und da sig d Frau Lienhard
schiints ganz verwirrt gsi und heb umegstackelet...
Chasch néd emal du mit ihre rede? Sie chunnt mir scho
lang ¢ chli gspassig vor - was hitt si dcht dit welle?
Viellicht hitt si sich nume im Zimmer tiiischt, das
git’s no hiifig -

Neinei, sie hit im Ziig vor dr Schwoschter Martha
umegnoislet, ich sdg’s doch!

Herr Stutz:

Frau Stutz:

Herr Stutz:

Frau Stutz:

Annette:

Fr. Gubelmann:

Frau Stutz:

Fr. Gubelmann:

Frau Stutz:

Fr. Gubelmann:

Marecel:

Fr. Gubelmann:

Fr. Gubelmann:

Marcel:

Fr. Gubelmann:

Wiirkli gspéssig. Susch isch sie mit ganz verniinftig
vorcho, mir isch niid ufgfalle.

Tja, so éppis cha plétzlich uusbreche - gill, du redsch
mit ere -

(zogernd.) Wenn du meinsch... (Schiittelt den Kopf.
Ab.)

(Frau Gubelmann im Rollstuhl, geschoben von
Schwester Annette kommt.)

Ich han nume d Wosch versorget. En schéne
Spaziergang gha?

Sie klagt tiber Ruckeweh -

(mit abwehrender Handbewegung.) Neinei, s isch
néd eso schlimm, ‘s Ublich halt - i muess mi
zsdmmeriisse, dr Marcel chunnt hiit!

Thren Lieblings-Enkel! Er isch aber au en hirzige - wie
alt isch er scho wieder?

Achti gsi -

Chunnt er aleige?

D Tochter bringt en, aber sie cha néd uffe cho, sie
muess grad wiiter, sie holt en ddnn ab - ich mein” ich
ghoren scho...

(6ffnet die Tiir einen Spalt weit. Fragend.)
Grossmammi?

Chumm ine, min Schatz!

(Marcel rennt auf sie zu. Umarmung.)

(hilt ihn in Abstand.) Zeig di! Gsehsch du hiibsch us!
Hasch noii Jeans?
Logo!

geheimnisvoll.) Marcel, gang emal as Sofa und lueg
unders Chiissi -

Fr. Gubelmann:

Fr. Gubelmann:

Marecel:

Fr. Gubelmann:

Marecel:

Fr. Gubélmann:

Marecel:

Fr. Gubelmann:

Marcel:

Fr. Gubelmann:

Marcel:

Fr. Gubelmann:

Marcel:

Fr. Gubelmann:

Marecel:

Fr. Gubelmann:

Marcel:

Fr. Gubelmann:

Marecel:

Fr. Gubelmann:

(Marecel dreht ein Sofakissen um.)
Net, unders anderi.
(Marcel holt einen Teddybir hervor - sagt nichts.)

Der isch fur di!

Hmmmm!

Freuisch di n6d?

Mol scho. Aber ich hitt lieber en Pingu gha. Und
tiberhaupt - hitt i nume min Game-Boy mitbracht!
(gutmiitig.) Hattsch en ruhig dorfe bringe! Gaht er zu
dir i1 d Klass?

(lacht.) Also, Grossmami! En Game-Boy isch doch
kein Bueb! Das isch es Computer-Spiel!

Was es néd alles git! (Seufzt.) Und jetz? Wottsch mer
nod 6ppis verzille? Wie hisch es i dr Schuel?

(zuckt die Achseln.) Mmmm - Scheisse.

Marcel! Wie redsch aul!

Isch doch wahr!

(leicht vorwurfsvoll.) Aber son es wiieschts Wort seit
mer nod!

Mol, das isch ebe trendy!

Das isch was?

Trendy. Chunnsch néd druus?

Bigoscht nod!

(deutlich.) Eifach in. Verstasch?

(schiittelt den Kopf, als wolle sie aufgeben.) ...und
das lehret ihr i dr Schuel...

Du, Grossmami - verzillsch du mir 6ppis? Wie
friiehner, won i no chli gsy bin?

Sowieso, chumm! (Nimmt Marcel so gut es geht auf
den Schoss.) Du seisch dr erscht Satz, und dinn tuene
i witerverzille...

Marccl: Genial! Guet. Also, was soll i sidge. Also: Es isch emal
en grosse Hund gsi, und der hdt immer miiesse a dr

Kette sy...
Fr. Gubelmann: Der Hund - (langsam, dann schneller) - Der Hund hit
Kaspar gheisse - und am ene schéne Tag...

(Erzihlung verebbt.)

Ausblenden.

3. Szene
Licht an.
Frau Gubelmann und Frau Lienhard sind offenbar in
ein Gesprich verwickelt - Gemurmel zuerst
unverstindlich. Dann klar -

Fr. Lienhard:  ...nei, wien ich mi gschimt han! Das machen i nie meh!

Fr. Gubelmann: (beschwichtigend.) Miiend si au néd - mir sueched en
anderi Losig -

(Draussen steht Rita. Klopft.)

Fr. Gubelmann: Herein!

Rita: Salii Hanni, Griiezi Frau Lienhard. (Verschworerisch.)
Hind er 6ppis usegfunde?

Frau Gubelmann und

Frau Lienhard (zusammen.) Ebe nod!

Rita: Mir isch en Idee cho -

Frau Gubelmann und

Frau Lienhard (durcheinander.) Was fiir en Idee?

Rita: Mir miiend s Notizbuech vo dr Schwéschter Martha
stibitze.

16-

Fr. Gubclmann: Nei, Rita, das gaht cifach néd. Mir chénd niid 1llegals

mache...
Rita: Ja - ddnn miie mer ebe dr legali Wig ga -
Fr. Lienhard: Und der war?
Rita: Ihr mitend d Huuseltere froge...

Fr. Gubelmann: Eifach so? (Schiittelt den Kopf.) Das gaht au néd. Di
stond doch unter ,,Schweigepflicht® - neinei, Rita, nei -

Fr. Lienhard: Weiss echt d Schwoschter Annette 6ppis? Die chonntet
mer iiweihe -

Fr. Gubelmann: D Schwéschter Annette? - Was meinsch, Rita?

Rita:  Viellicht tuet sie mitspile -

Frau Stutz: (stand vor der Tiir, 6ffnet sie, hat die letzten Worte

' gehort.) Wo s6ll d Schwdschter Annette mitspiele?

Fr. Lienhard:  (verwirrt.) Neinei, mir hind nume - mir wend -

Fr. Gubelmann: (unterbricht.) Mir hind welle -

Rita: Es isch niid, ehrlich -

Frau Stutz: (schiittelt den Kopf, halb zu sich selbst.) In letschter
Zyt passieret gspdssigi Sache - (Laut, niichtern.) Ja,
was 1 ha welle sdge - Frau Gubelmaa - sie miiend didnn
mom zum Impfe, gilled si, am Niini - r

Fr. Gubelmann: Ich weiss, d Schwoschter Martha hét’s mer gseit, merci
einewig -

(Frau Stutz ab.)

Fr. Lienhard:  Huiii - was dénkt sie dcht vo eus?

Fr. Gubelmann: (ungeduldig.) Chémmet si, das isch jetz gliich. Also,
wer redt mit dr Schwéschter Annette? Sie kennet si doch
privat, Frau Lienhard - oder n6d?

Fr. Lienhard: Molmol. Sie isch d Friindin vo mim Gottechind.

Rita: D Schwoschter Annette?

Fr. Lienhard: Héija, winn ich’s doch sige! Vom Regeli.

Fr. Gubelmann: Guet. So séttis ga. Gsehnd si s Regeli wieder emal?

Fr. Lienhard: Es hit niit gseit, aber ich chan ihm aaliiite.

]




